ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<-----> 2015 թվական N ----  Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 3-Ի ԹԻՎ 1077-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Ղեկավարվելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 1-ին մասի պահանջներով՝ Հայաստանի Հանրապետության կառավարությունը  ո ր ո շ ու մ է.

1. Հայաստանի Հանրապետության կառավարության 2013 թվականի հոկտեմբերի 3-ի <<Գույք մասնավորեցնելու մասին>> N1077-Ա որոշման 3-րդ կետի 1-ին ենթակետում <<6–ամսյա ժամկետում>> բառերը փոխարինել  <<մեկ տարվա ընթացքում>> բառերով:

ՀՀ ԿԱ պետական գույքի կառավարման վարչության պետ
Արման Սահակյան

ՏԵՂԵԿԱՆՔ – ՀԻՄՆԱՎՈՐՈՒՄ
	1. < Հայաստանի Հանրապետության կառավարության 2013 թվականի հոկտեմբերի 3-ի թիվ 1077-Ա որոշման մեջ փոփոխություն կատարելու մասին> ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	ՀՀ կառավարության 03.10.2013թ. <Գույք մասնավորեցնելու մասին> թիվ 1077-Ա որոշման /այսւհետ՝ Որոշում/ մեջ փոփոխություն կատարելու անհրաժեշտությունը պայմանավորված է որոշմամբ սահմանված ժամկետում  ՀՀ Շիրակի մարզի Կարմրաքարի գյուղական համայնքի կողմից Կարմրաքար համայնքի 1-ին փող. թիվ 1 հասցեում գտնվող շենքում բնակվող  բնակիչների հետ` իրենց կողմից զբաղեցված տարածքների նվիրատվության պայմանագրերի կնքման անհնարինությամբ:

	2.
	 Ընթացիկ իրավիճակը և խնդիրները

	
	Որոշմամբ ՀՀ Շիրակի մարզի Կարմրաքարի գյուղական համայնքի 1-ին փողոցի N 1 հասցեում գտնվող` 950.4 քառ. մետր մակերեսով անշարժ գույքը (այսուհետ՝ գույք) ուղղակի վաճառքի ձևով մասնավորեցվել է Հայաստանի Հանրապետության Շիրակի մարզի Կարմրաքարի գյուղական համայնքին /այսուհետ Համայնք/, և 2014թ.-ի սեպտեմբերի 19-ին գնորդի հետ կնքվել է անշարժ գույքի մասնավորեցման թիվ 872-Ու պայմանագիրը:

Որոշմամբ սահմանվել և պայմանագրում ամրագրվել է, որ գնորդը պարտավոր է մասնավորեցման պայմանագրի կնքումից և գույքի նկատմամբ համայնքի սեփականության իրավունքի պետական գրանցման պահից 6-ամսյա ժամկետում` Կարմրաքար համայնքի 1-ին փող. թիվ 1 հասցեում գտնվող շենքում բնակվող բնակիչների հետ Հայաստանի Հանրապետության օրենսդրությամբ սահմանված կարգով կնքել իրենց կողմից զբաղեցրած տարածքների նվիրատվության պայմանագրեր: 

Ներկայացված փաստաթղթերի համաձայն Համայնքի կողմից կատարվել է մասնավորեցված անշարժ գույքի /հանգստյան տան շենքի/ և նրա համար նախատեսված հողամասի նկատմամբ համայնքի սեփականության իրավունքի պետական գրանցումը:

Անշարժ գույքի գործառնական նշանակությունը փոխելու՝ բազմաբնակարան բնակելի շենքի փոխադրելու, այդ շենքում փաստացի բնակարանները վերջիններիս նվիրաբերելու և գույքի նկատմամբ նրանց սեփականության իրավունքը գրանցելու համար ՀՀ օրենսդրությամբ սահմանված կարգով նախաձեռնվել է գույքի պահպանման ու սպասարկման համար նախատեսված հողամասի նպատակային նշանակությունը փոփոխելու գործընթացը:

Հաշվի առնելով Համայնքի կողմից ձեռնարկված գործառույթների աշխատատարությունը, ինչպես նաև տարածքների չափագրման և իրավունքների պետական գրանցման հետ կապված ծախսերը կատարելու դժվարությունները, Համայնքի ղեկավարը խնդրել է շենքում փաստացի բնակվող բնակիչների կողմից զբաղեցված տարածքները վերջիններիս նվիրաբերելու պայամանագրերի կնքման համար Որոշմամբ սահմանված ժամկետը երկարացնել ևս երկու ամսով:
Ելնելով վերոգրյալից` մշակվել և շրջանառության մեջ էր դրվել < Հայաստանի Հանրապետության կառավարության 2013 թվականի հոկտեմբերի 3-ի թիվ 1077-Ա որոշման մեջ փոփոխություն կատարելու մասին> ՀՀ կառավարության որոշման նախագիծը:

Շրջանառության մեջ դրված նախագիծը լրամշակվել է ՀՀ Շիրակի մարզի Կարմրաքար համայնքի ղեկավարի 19.06.2015թ. գրության հիման վրա, որով վերջինս խնդրել է որոշման նախագծով առաջարկվող` պայմանագրերի կնքման համար որոշմամբ սահմանված ժամկետը երկարացնել վեց ամսով` նախկինում առաջարկված <երկու ամսվա> փոխարեն:

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները /ժամկետները/ ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	---------------------------------------- 

	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<ՀՀ կառավարության 2013 թվականի հոկտեմբերի 3-ի N1077-Ա որոշման մեջ փոփոխություն կատարելու մասին> ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում: 

	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկու
թյան, առաջարկու
թյան հեղինակը
	Առարկու
թյան, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	22.05.2015թ.
N01/11-1/12984-15
	Դիտողություններ և առաջարկություններ չկան
	-
	-

	ՀՀ արդարադատության նախարարություն
	15.06.2015թ.
01/14/7071-15
	«Հայաստանի Հանրապետության կառավարության 2013 թվականի հոկտեմբերի 3-ի թիվ 1077-Ա որոշման մեջ փոփոխություն կատարելու մասին» ՀՀ կառավարության որոշման նախագիծը համապատասխանում է ՀՀ օրենսդրությանը:
	-
	-

